
GOUVÈNÈ HOCHUL MAKE FEN EKSPANSYON 75 MILYON DOLA NAN FAKTORI 
FABRIKASYON KAWOSRI MACHIN ALSTOM NAN SOUTHERN TIER  

  
Konpayi avèk yon istwa rich te transfere yon operasyon esansyèl tounen 

Ozetazini gras a sipò Eta Nouyòk  
  

Eta a ap bay jiska 7 milyon dola nan ankourajman taks ki baze sou pèfòmans 
pandan konpayi an pran angajman pou kreye epi kenbe prèske 650 travay nan 

rejyon an  
  

Kreye opòtinite travay kalite siperyè se yon eleman kle nan estrateji konplè rejyon 
Southern Tier pou revitalize kominote yo ak devlope ekonomi an  

  
  

Gouvènè Kathy Hochul jodi a anonse ke fabrikasyon transpò tren Alstom te make 
achèvman yon gwo ekspansyon ki enkli ajoute yon faktori pwodiksyon kawosri machin 
nan vil Hornell. Gras a asistans Eta Nouyòk, Alstom transfere operasyon kritik sa a 
tounen Ozetazini soti Brezil, envesti 75 milyon dola nan faktori ak sant tès avanse sa a, 
epi ede konpayi avèk yon istwa rich lan reyalize yon gwo lòd pou liy tren banlye Metra 
nan Chicago. Alstom ap pwodui 200 nouvo machin komitè plizyè nivo ki pral gen 
karakteristik modèn, plis kapasite ak yon vwayaj plis fasil. Alstom pral byento kòmanse 
pwodiksyon nouvo machin tren lejè pou Filadèlfi nan kanpis Hornell la. Depo Alstom 
nan Hornell se pi gwo faktori pwodiksyon tren pasaje nan Amerik di Nò.  
  
"Ekspansyon 75 milyon dola Alstom nan se prèv ke fabrikasyon retounen nan Southern 
Tier," Gouvènè Hochul te deklare. "Nou ap transfere tounen bon travay sendikal yo 
epi rebati Zòn Nò Eta a, fè Nouyòk tounen plas kote yo fabrike bagay yo, e byen fabrike 
yo. Mwen pran angajman pou rebati baz fabrikasyon Nouyòk, kreye opòtinite nan tout 
pati nan Eta a, epi asire ke lavni ap konstwi isit la lakay nou.  
  
Gras a sipò Eta Nouyòk, Alstom pran angajman pou kreye 258 travay ki gen sipò 
sendika sou plas epi kenbe 390 travay. Mete disponib jiska 7 milyon dola atravè 
pwogram Kredi Taks Excelsior Jobs la ki baze sou pèfòmans an echanj angajman pou 
kreyasyon travay.  
  
Yon ekspansyon anvan nan sit Hornell la, ki te ranfòse avèk jiska 30 milyon dola nan 
finansman soti nan Inisyativ Revitalizasyon Rejyon Sid Southern Tier k ap Evolye 



(Southern Tier Soaring Upstate Revitalization Initiative), te sipòte konstriksyon ak 
renovasyon faktori a, ansanm ak enstalasyon machin ak ekipman esansyèl. Sipò sa a 
te fasilite yo kenbe plis pase 1,000 pòs ki la deja nan Hornell ak nan lòt operasyon 
Alstom nan Nouyòk. Sipò Eta a pou pwojè a te yon faktè kle nan efò Alstom pou jwenn 
yon kontra ak Amtrak pou sipòte inisyativ tren gwo vitès li a.  
  
Kontra Acela avèk Amtrak la enplike konsepsyon ak pwodiksyon 28 ram tren nouvèl 
jenerasyon gran vitès. Tren sa yo, ki rele Avelia Liberty, pral ranplase flòt Acela a ki gen 
prèske vennsenk ane. Nouvo ram tren 'ki panche nan koub' yo ap fonksyone sou koridò 
Washington – Nouyòk – Nodès Boston nan, okòmansman nan vitès 257 km pa lè (160 
mil pa lè), e y ap genyen yon tyè plis syèj pasaje, ansanm ak ekipman modèn tankou 
aksè ak Wi-Fi amelyore, plòg kouran pèsonèl, pò USB ak limyè pou lekti ki ka ajiste nan 
chak chèz, sèvis manje amelyore ak yon trajè ki pi swa e ki pi fyab.  
  
Prezidan ak Direktè Egzekitif Jeneral Rejyon Amerik Alstom lan, Michael Keroullé, 
te deklare, "Ameriken yo merite opsyon transpò ki bon kalite ak bon travay. 
Envestisman kontinyèl Alstom nan sit fabrikasyon Ozetazini nou yo ofri toude. Kòm pi 
gwo anplwayè nan Hornell, nou temwen enpak pozitif envestisman ak inovasyon nan 
tren sou kominote sa a ak opòtinite li kreye yo. Nou remèsye Gouvènè Hochul ak tout 
lidè eta ak federal nou yo pou sipò yo kontinye bay nan kwasans ak ekspansyon nou."  
  
Prezidan Entènasyonal Sendika IAM, Brian Bryant, te deklare, "Sendika IAM pa ta 
ka plis fyè pou reprezante fòs travay devwe ak konpetan nan Alstom. Manm Sendika 
IAM yo isit la nan Hornell, Nouyòk ap bati lavni transpò tren Ozetazini ak pi lwen toujou. 
Sa yo se karyè sendikal ki dire plizyè jenerasyon epi ki sipòte fanmi, ki benefisye tout 
kominote a. Nou anvi kontinye travay enpòtan sa a ak Gouvènè Hochul, Alstom, 
ansanm ak patnè eta ak lokal nou yo pou devlope mendèv sa a ak tout endistri tren 
Ozetazini an."  
  
Sit Hornell la te yon gwo anplwayè pou kominote a pandan plis pase yon syèk epi jwe 
yon wòl enpòtan nan ekonomi rejyonal Southern Tier la. Izin Hornell la te livre plis pase 
8,000 nouvo veyikil fewovyè oubyen veyikil fewovyè renove bay kliyan atravè Amerik 
Dinò, ki enkli 1,000 machin metwo pou transpò nan Vil Nouyòk. Alstom ede 10 milyon 
pasaje deplase nan Vil Nouyòk ak nan alantou a.  
  
Prezidan, Direktè Jeneral ak Komisè Empire State Development (Empire State 
Development, ESD), Hope Knight, te deklare,  
"Angajman kontinyèl Alstom pou elaji operasyon li yo ak avanse teknoloji tren pral 
kenbe Hornell, ansanm ak tout rejyon an, sou chemen kwasans ekonomik kontinyèl. 
Fabrikasyon avanse se yon endistri kle nan Zòn Nò Eta a, e nou rekonesan anvè 
Alstom pou dedikasyon li nan transfere pwodiksyon kawosri machin konpayi an tounen 
Ozetazini epi pou kreye opòtinite travay solid isit la nan Southern Tier.  
  

Senatè Charles Schumer te deklare, "Izin 4 la ap fonksyone a plen vitès, nouvo faktori 
fabrikasyon avanse Alstom nan Hornell! Mwen te fyè pou mwen jwenn 3.4 milyon dola 
nan finansman federal pou mete Alstom sou chemen rapid pou elaji epi loje nouvo 



faktori fabrikasyon sa a. Ouvèti Izin 4 jodi a se yon viktwa twa fwa pou lidèchip 
fabrikasyon Ameriken, ekonomi Southern Tier la, ak fòs travay sendikal pisan Alstom 
nan, ki vin pi fò toujou avèk 250 nouvo travay byen peye. Jodi a, Alstom konfime 
Southern Tier ak Eta Nouyòk kòm nannan operasyon li yo nan Amerik di Nò. Mwen depi 
lontan ap batay pou sipòte kwasans Alstom nan konte Steuben epi m ap kontinye batay 
pou asire Hornell gen resous li bezwen pou vin youn nan prensipal sant fabrikasyon 
tren nan peyi a.  
  
Senatè Kirstin Gillibrand te deklare, "Ekspansyon 75 milyon dola Alstom nan pral 
kreye plizyè santèn nouvo travay sendikal, jenere nouvo opòtinite ekonomik nan 
Southern Tier, epi ranfòse baz fabrikasyon Nouyòk la. Mwen fyè pou mwen sipòte 
pwojè sa a, epi m ap kontinye batay pou pote travay, opòtinite, ak kwasans ekonomik 
dirab pou fanmi travayè atravè Nouyòk."  

  
Majistra Hornell John Buckley te deklare, "Hornell depi lontan briye kòm yon sant pou endistri transpò 
tren, e patenarya nou ki dire lontan ak Alstom te jwe yon wòl enpòtan nan siksè sa a. Envestisman 
kontinyèl Alstom nan vil nou an pa sèlman kreye travay kalite siperyè ak ankouraje kwasans ekonomik isit 
la nan Hornell, men li pote tou benefis enpòtan pou kominote ki antoure yo ak tout rejyon an. 
Kolaborasyon sa a ranfòse pozisyon Hornell kòm yon lidè nan inovasyon transpò ak fabrikasyon. Nou 
sensèman rekonesan anvè Gouvènè Hochul ak Alstom pou sipò kontinyèl yo ak angajman yo pou lavni 
kominote nou an."  
  

Ko-Prezidan Konsèy Devlopman Ekonomik Rejyonal Southern Tier (Southern Tier 
Regional Economic Development Council), Judy McKinney-Cherry ak Doktè Mary 
Bonderoff, te deklare, "Pwojè sa a te pwouve l se yon pwojè kote tout moun soti gayan 
nan Southern Tier ak tout Eta Nouyòk. Anba direksyon Gouvènè a, n ap fè envestisman 
transfòmatè nan sektè prensipal yo epi amelyore rezo fabkrikasyon ekipman transpò 
nou a pou 21yèm syèk la, sa k ap asire rejyon an ap kontinye devlope pou ane k ap vini 
yo."  

